
DMusika bandak kaleak alaitu ditu.Xexili Deunaren eguna ospa-
tu dute musikariek eskualdean. Loatzo musika eskolak larunbatean egin zuen jaia Ale-
gian, eta Tolosan bi egunetan entzun ahal izan da musika kalean: astelehenean musika
eskolakoek egin zituzten kalejirak, eta herenegun musika bandaren txanda izan zen.q4

I.GARCIA

Izaskun Arandia  Zinema zuzendaria

«Euro Film jaialdiko
sariak izugarrizko
ilusioa egiten digu;
nazioarteko saria da»
Ingalaterran bizi den zuzendari tolosarrak 
film labur onenaren saria jasoko du datozen
egunetan Marbellan egiten ari diren jaialdianq3

Enrike Azurza
Abesbatza zuzendaria

«Hodeiertz
egitarau mota
asko egiteagatik
nabarmendu da»
Koru zuzendari tolosarrak
Hodeiertz zuzentzeari utzi
dio, 26 urte eta gero

Elkarrizketa q4

I.GARCIA

Arandia Southamptoneko (Ingalaterra) udaletxearen atarian. HITZA

Bigarren aldiz
egingo dute
babarrun
lehiaketa
ibartarra
Hauspoa elkarteak
babarrun jatea antolatu du
iganderako; hogei bikote
inguru ariko dira babarrun
prestaketaren lehian q7

Bihar hasi eta
urtarrila arte
iraungo dute
kultur ekitaldiek
Ikaztegietan
‘Euskal brigadistak
Palestinan’hitzaldiarekin
ekingo diete udazkenean
zehar egiten duten 
kultur ekimenari q6

Adin guztiei
zuzendutako
kultur astea
izango dute
Lizartzan
Datorren astelehenean hasi
eta igandera arte iraungo
du; antzezlanak, hitzaldiak
eta kontzertuak egongo
dira, besteak beste  q7



Itzea Urkizu Tolosaldea

Gaurtik hasita datorren astearte-
ra bitarte, ikusle eta gustu guz-
tientzako filmak ikusi ahal izan-
go dira eskualdean. 

Gaur bertan, Tolosako Leidor
aretoan zine foruma izango da,
eta jatorrizko bertsioan eskaini-
ko dute Asesinos filma, 19:15ean
eta 21:45ean. Larunbatean, be-
rriz, Somewhere proiektatuko
dute 19:30ean, eta La voz dormida
22:30ean. Donostiako Zinemal-

dian estreinatu zuten azken peli-
kula hau, beste bi aldiz eskainiko
dute igandean; 19:30ean izango da
lehen saioa, eta 22:00etan bigarre-
na.

Azaroaren 28an ikuslearen
eguna izango da, eta Somewhere
ikusteko aukera izango dute Lei-
dorrera bertaratuek, 20:30ean.

Azkenik, aipatzekoa da, azaro-
aren 29an Mugarik Gabe zinemal-
di sozialaren barruan, bi film la-
bur eskainiko dituztela Leido-
rren, 19:30etik aurrera. Bata
Kuba izango da, eta bestea, berriz,
Martxan. Ondoren eztabaida
egingo dute.

Villabonako Gurea zineman,
berriz, La Deuda eskainiko dute
larunbatean, 19:30ean eta
22:15ean. Astelehenean, berriro
eskainiko dute, 21:30ean. 

Ikusle eta gustu
guztientzako pelikulak
izango dira eskualdean
Villabonako Gurean 
‘La Deuda’izango da
asteburuko filma, eta
etzi zein astelehenean
eskainiko dute

Xabier San Sebastian eta Satxa Soriazu ariko dira Orbela tabernan. HITZA

Itzea Urkizu Tolosa

Xabi San Sebastian abeslari do-
nostiarrak, Satxa Soriazu piano-
jolearekin batera, euskal kanta-
gintzako emanaldia eskainiko du
gaur, Orbela tabernan, 22:30etik
aurrera. 

Hilabeteko azken ostegunetan,
euskarazko kultur jarduerak an-
tolatzen hasi da Tolosako Orbela
taberna. Zikloia! antzerki astea-
ren barruko zenbait emanaldi
bertan izan ziren, eta aurreran-
tzean bakarrizketak, musika,
txiste kontalariak, antzerkia, txo-

txongiloak eta antzekoak eskain-
tzeko asmoa dute arduradunek.

Xabier San Sebastianek Donos-
tian egin zituen musika ikaske-
tak, eta Madrilera joan zen gero,
jazz musika ikastera. 

Euskal Herrira itzuli zenean,
Izotz taldeko kantari eta gitarra
jotzaile moduan aritu zen, eta
Euskal Herri osoan kontzertuak
eskaintzeko aukera izan zuen.
Hala ere, Alboka taldearekin,
mundura zabaldu zuten euren
musika. Hemen ere kantari gisa
aritu zen, eta bi diska argitaratu
zituzten. 

2004an kaleratu zuen Orai ize-
neko bakarkako lehen diska, eta
betiko euskal kantagintzari ku-
tsu berritzailea eman nahi izan
zion. Azkenik, duela bi urte, Ospe-
la izeneko diska argitaratu zuen
San Sebastianek, eta rock melodi-
koa da nagusi 13 abestietan. 

Euskal kantagintza
izango da gaur
Orbela tabernan
Xabier San Sebastian
eta Satxa Soriazuk
eskainiko dute
emanaldia, 22:30etik
aurrera

Tolosaldea Lanbide Heziketa Institutuan prakti-
kak egiteko urte beterako hitzarmena sinatu dute,
Gureak taldeko kideek, lan munduan integratze-
ko. Iñaki Etxabe, Amasa-Villabonako gaztea, hila-
ren 14an hasi zen ikastetxean praktiketan. Egune-

ro 4 orduz ariko da, eta lan desberdinak ezagutu
eta burutu, harreman pertsonalak bultzatu eta
autonomia lortzea dira helburu nagusiak. TLHItik,
beste Erakunde eta Lantegiak horrelako espe-
rientzietan parte hartzera animatzen dituzte.HITZA

LAN INTEGRAZIOAN LAGUNTZEN

Irudia q

Tolosa Kantariko entsegua
izango da gaur

GIZARTEA ›Larunbat honetan
izango da Tolosa Kantari, hila-
beteko azken larunbatero beza-
la. Entsegua gaur egingo dute,
20:00etan, Tolosako musika
eskolan. Betiko moduan Tonto-
kaletik abiatuko dira larunbat
eguerdian, eta hilabete hone-
tan Giro Arte dultzainero taldea
izango dute lagun.

Alpino Uzturren irteera
antolatu du iganderako

MENDIA ›Alpino Uzturrek irtee-
ra antolatu du iganderako. Urbi-
zako Bentatik Igoara joango
dira, eta Erga eta Pagadiaundi
mendiak igoko dituzte. Autobu-
sa San Frantziskotik irtengo da
07:30ean. Izena 943 65 27
89an edo alpinouzturre@hot-
mail.com-en eman daiteke.

DLaburrak



‹ Tolosa
2011ko azaroaren 24a, osteguna tolosaldeko eta leitzaldeko hitza 3

Itzea Urkizu Tolosa

Izaskun Arandiak (Tolosa, 1972)
kazetaria izan nahi zuen, baina
unibertsitatean ilusioa galdu, eta
zine munduaren bueltan dabil
egun, Ingalaterran. Ekoizle, gi-
doilari nahiz zuzendari lanetan
aritzen da, eta eduki sozialeko fik-
ziozko film labur onenaren saria
jasoko du aste honetan Marbellan
(Andaluzia, Espainia) ospatzen
ari den Euro Film Festivalen.
Euro Film-en saria jasoko duzu If I
wish really hard-rengatik. Zein ga-
rrantzia du sari honek zuretzat?
Film labur honen nazioarteko le-
henengo saria da, eta izugarrizko
ilusioa egin digu taldekideoi. Zi-
nema jaialdi hau erakusleiho in-
teresgarria izatea espero dugu,
filma bera eta gure gainontzeko
proiektuak Europako zine indus-
triako profesionalen artean eza-
gutarazteko. 
Zer kontatzen du film laburrak?
2010eko urrian estreinatu zen. In-
galaterrako familia multikultu-
ral baten desintegrazioari buruz-
koa da, eta guztia haur baten
ikuspuntutik kontatuta.
Gai sozialekiko interes berezia al
duzu? Izan ere, The Laundrette Ses-
sions film laburrean ere garbitegiek
Ingalaterran duten eragin soziala jo-
rratzen duzu.
Bai, dudarik gabe. Errealismo So-
ziala deritzon zinea dut gustoko-
en. Honek eragin handia izan du
nire filmeetan. Mike Leigh, Ken
Loach eta Andrea Arnold bezala-
ko zinegileak atsegin ditut. Almo-
dovarren filmak ere nire inspira-
zio iturria izan dira urte askotan.
Nik, surrealismo soziala deitzen
diot bere zinemagintzari; bera ez
da ados egongo baina… 
Azkenaldian To Say Goodbye film
laburrean lanean ari zara ekoizle mo-
duan. 1937an Euskal Herritik Ingala-
terrara joan behar izan zuten hain-
bat haurren ingurukoa da. Nola doa
pelikula? Ideia nondik sortu zen?
Orain bi urte gai honi buruz fik-
ziozko gidoi bat idazten ari nin-
tzen, eta erdi bidean informazio
gehiago lortu nahian, Alicia Po-
zorekin, Southampton Unibertsi-
tateko irakasle batekin, kontak-
tuan jarri nintzen, berak gai ho-
nen inguruan egindako ikerketa
zela eta. Bere lantaldean, Ingala-

terrara bidali zituzten 4.000 haur
horietatik, Euskal Herrira inoiz
itzuli ez zirenak elkarrizketatu zi-
tuen. Elkarrizketa guztiak en-
tzun nituen, eta hor beste film in-
teresgarriago bat zegoela pentsa-
tu nuen. Beraz, lehendik idazten
ari nintzen fikziozko gidoia ber-
tan behera utzi, eta dokumental
hau idazten eta ekoizten hasi nin-
tzen buru-belarri. Animaziozko
dokumentala da, ikus-entzule
gazteak erakarri nahi ditugulako,
eta bizirik geratzen diren ‘haur’
horiek gaur egun 80-90 urte dituz-
telako. Elkarrizketatu zituztene-
tik bi lagun zendu dira dagoene-
ko, eta beraz, film hau lehenbai-
len egin eta estreinatzeko premia
sentitzen dugu. 
Eta noiz ikusi ahal izango dugu?
Dena prest dago: gidoia, taldea
eta koproduktoreak ere badauz-
kagu Euskal Herrian (REC estu-
dioa). Baina produkzioa hasteko
diru pixka bat falta zaigunez,
Crowdfunding delakoa bururatu
zaigu. Publikoak filma finantza-
tzea da sistema honen funtsa. La-
guntza horren truke hainbat sari
eskaintzen ditugu: zure izena kre-
ditu tituluetan jartzea, ekoizle
bihurtzea, 1937ko poster orijina-
lak eta estreinaldirako gonbida-
penak ematea, eta abar. Finantza-
zio maila desberdinak daude, 9
eurotik hasita. Orain arte %7a
bete dugu, baina asko falta zaigu
gure helburura iristeko, eta urta-
rrilaren 9a baino lehen ez badugu
diru guztia lortzen, ordura arte ja-
sotakoa galduko dugu. Gure
nahia 2012an estreinatzea da, da-
torren urtean ebakuazioaren
75.urteurrena beteko baita. 

Eta produkzioa diruz lagundu nahi
duenak zer egin behar du?
Lagundu nahi izanez gero,
http://www.kickstarter.com/pro-
jects/1615586254/to-say-goodbye
loturaren bidez egin daiteke, eta
baita sare sozialak erabiliz ere.
Facebook-en, adibidez, To Say
Goodbye sartu behar da bilatzai-
lean, taldea aurkitzeko, eta Twi-
tter-en, berriz, @_ToSayGoodb-
ye_ jarraitu behar da. 
Noiz eta nola hasi zinen zinemaren
munduan?
Idaztea eta zinea aspaldiko pasio-
ak izan dira. Gainera, ama zine
banaketan eta bikoizketan urte
askotan zehar ibili izan da, eta ho-
rrek eragin handia izan du nigan. 
Hemen, kultur arloan eta zineman
lan egiten dutenek, krisi egoerak go-
gor jo dietela esaten dute. Gainera,
ikusleek ere ez dute nola-hala zineko
sarrera ordaintzen. Egoera bertsua
da Ingalaterran, edo han beste kul-
tura bat dago gauza horietarako? 
Ingalaterran antzeko zerbait ger-
tatu da eta zinera jende gutxiago
joaten da. Hala ere, hango egural-
diak hemen baino gehiago bultza-
tzen du jendea zinera.  
Egun hauetan Bilbon ospatu den Zi-
nebi jaialdian epaile gisa aritu zara.
Zein irizpide jarraitzen dituzue? No-
lako esperientzia izan da?
Euskal Herriko Gidoilarien El-
kartearen ordezkari bezala aritu
naiz, elkarteak ematen dituen bi
sari erabakitzen. Film laburrak
ikusi eta beste epaimahikideekin
irabazleak erabaki genituen.
She´s Lost Control eta Más Cerca
filmeei sariak ematea erabaki ge-
nuen. Irizpide nagusia filmeen gi-
doia izan da. 

Zenbat urte daramatzazu Ingalate-
rran bizitzen?
Londresen zortzi urtez egon nin-
tzen. Orain dela 4 urte, ordea, he-
goladeko Plymouth-era joan nin-
tzen bizitzera. Guztira 12 urte da-
ramatzat Ingalaterran. 
Tolosara askotan etortzen al zara?
Itzultzeko asmorik baduzu?
Euskal Herrira urtean sei bat al-
diz etortzen naiz, eta Tolosara ere
bai. 2013an itzuliko naiz.
Nolako zinea kontsumitzen duzu?
Film komertzialak ikusten dituzu? 
Zinema kontsumitzen dudanean
ahalik eta irekiena izaten saia-
tzen naiz. Esan bezala, gehienbat
errealismo soziala eta auteur zi-
nema gustatzen zaizkit, baina fil-
me mota desberdinak ikusten di-
tut. Orain dela gutxi Drive ikusi
nuen eta txundituta utzi ninduen.
Zerk piztu zizun zineman hasteko
txinparta? Gogoratzen duzu txikita-
ko pelikula gustukorik?
Nik txikitan kazetaria izan nahi
nuen, eta kazetaritza ikasten hasi
nintzen Leioan. Baina oso ideali-
zatuta nuen lanbide hau, eta desi-

lusio handia hartu nuen ikaskete-
kin. Laugarren mailan Publizita-
tera pasa nintzen eta ikasketak
amaitu ondoren ADUR telebista
ekoizpen etxean lanean hasi nin-
tzen. Orduz geroztik, ekoizpena-
rekin eta telebista munduarekin
zerikusia duten lanak egin izan di-
tut. Zinema munduann Ingalate-
rrara bizitzera joan nintzenean
hasi nintzen. Nire lehenengo film
laburra, Dreams Come True, Pa-
txi Revueltas aktore euskalduna-
rekin egin nuen, 2003an. Ordutik
hona 7 laburmetrai egin ditut eta
hainbat gidoi idatzi ditut.
Nolakoa da zure lan egun bat? Behar
bada, zinegileen bizitza idealizatu
egiten dugu batzuetan...
Nire lan egun normal batek ez du
inongo glamourrik. Ordenagailu
aurrean pasatzen dut eguna, jo
eta su idazten, e-postak bidaltzen
edo sarean ikertzen. Telefonoz ere
asko hitzegin behar izaten dut.
Ekoizle bezala antolakuntza lan
asko egiten dut eta ni izaera sal-
tserokoa naizenez, oso gustura
egiten dut.

Izaskun Arandia qZinema zuzendaria

Hamabi urte daramatza Ingalaterran, Tolosatik kanpo. Zine
ekoizle, zuzendari nahiz gidoilari lanetan aritua da, eta film 
luzea batean murgilduta dabil orain.

«Errealismo soziala
deritzon zinea dut
gustokoen» Arandia Ingalaterrako Baftan zinema sarietan. HITZA



Xexili Deunaren bezperan musika eskolako ikasleak aritu ziren kale-
ak alaitzen, eta egunean bertan, asteartean, musika bandaren
txanda izan zen. Egunean zehar euria egin bazuen ere, musikariak
kalera ateratzean atertu zuen pixka bat eta hainbat saio eman ahal
izan zituzten Alde Zaharreko txokoetan. I.GARCIA

BANDAK ERE OSPATU DU

Irudiaq

Imanol Garcia 

Hodeiertz abesbatzan hamasei
urterekin hasi zen kantatzen.
Hortik bi urtera, Enrike Azurza
(Tolosa, 1967) zuzendari lanetan
hasi zen. 26 urte eman ditu, beraz,
Tolosako abesbatza hori zuzen-
tzen. Kantabriako Koru Lirikoan
hasi berri da zuzendari gisa, San-
tanderren (Espainia), eta horrek
eragin du koru tolosarra uztea.
Azurzak Kea ahots taldea eta
EHUko abesbatza ere zuzentzen
ditu, eta Musikenen irakaslea da.
Nolatan hasi zinen 18 urterekin Ho-
deiertz zuzentzen?
Federazioak antolatzen zituen
zuzendari ikastaroekin hasi zen
guztia. Solfeo zekitenak ikastaro-
ra joateko esan zuten, eta Ho-
deiertzeko batzuk joan ginen.
Inma Elgezabalek, lehenengo zu-
zendariak, utzi zuenean, Javier
Bustok esan zidan zuzendari jar-
tzeko. Bera izan zen bultzatu nin-
duena  zuzendari izatera. 
Nolakoa izan zen hasiera?
Ilusio handiarekin. Nire pasioa
izaten jarraitzen du. Azkenean
nire lanbidea bilakatu zen abes-
batza zuzendari izatea.
Nola gertatu zen hori?
Hogeitagutxi urterekin, ikastaro-
ak ematen hasi nintzen. Orduan,
bide horretatik joaten animatu
nintzen, eta beka baten bidez
Stockholmera joan nintzen ikas-
tera. Bi urtez izan nintzen han.
Tarte horretan anaia Davidek zu-
zendu zuen Hodeiertz. Handik
bueltan, erdizka egina nuen zu-
zenbide karrera utzi eta abesba-
tza zuzendari izatea jarri nuen
helburu. Zaragozan koru bat zu-
zentzeko aukera atera zitzaidan,
Abesbatza Kantuko Aragoiko
Institutuarena, hain zuzen. Hor
hamar urtez izan nintzen. Gero
etorri ziren EHUko abesbatza eta
Kea ahots taldea.

Zer suposatu du zuretzat Hodeiertz
zuzentzeari uztea?
Pena handia eman dit. Esan daite-
teke nire bizitza izan dela: hor
hasi nintzen abesten eta bertan
ikasi dut zuzentzen. Hogeitabost
urtetan gauza asko bizitzeko den-
bora ematen du: munduan zehar
bidaiatu dugu, sariak jaso ditu-
gu... Azkenean zure proiektua,
zure bizitza da.  Bestalde, ikusten
nuen beharrezkoa zela aldaketa
bat egitea. Urte asko pasatu dira,
eta denontzako ona da aldaketak
egotea. Ez da ohikoena zuzendari
batek hainbeste urtetan abesba-
tza batekin lotura izatea. Agian,
hemendik denbora batera itzuli-
ko naiz. 
Zer esango zenuke Hodeiertzi bu-
ruz?
Hodeiertzek egitarau mota asko
egiteagatik nabarmendu da. Mu-
sika berria egin dugu, Umama
diskoa egin genuen, antzinako
musika, musika modernoa, auto-
re euskaldunen obra asko estrei-

natu ditugu... Horrez gain, oso tal-
de berezia da: abeslariak buru-be-
larri aritu dira lanean. Entsegu
asko egin izan ditugu. 
Unerik berezienetakoa Varnako
lehiaketa irabazi zenutenean izango
zen,1991ean.
Oso berezia izan zen. Abesbatza
mistoa eta ganberakoa joan ginen
hara. Bietan lehen saria, sari na-
gusia eta zuzendari onenaren sa-
ria eskuratu genituen. Azken hau
Oreyako zuzendariarekin batera.
Ezustekoa izan zen. Egitarau era-
kargarria eraman genuen, ondo
kantatu genuen, dena buruz, eta
horrek lagunduko zuen saria ira-
bazteko. 
Jorge Apodaca da oraingo zuzenda-
ria.
Nirekin abestu zuen Zaragozako
abesbatzan, eta Hodeiertzekin
ere abestu du, errefortzu gisa.
Abeslariek ezagutzen dute. Musi-
kari eta abeslari oso ona da, eta
zuzendaritzarako pasioa du. Ho-
deiertz esku onetan gelditzen da.

Enrike Azurza qAbesbatza zuzendaria

«Hodeiertzen hasi nintzen
abesten eta bertan 
ikasi dut zuzentzen»

I. GARCIA

Tolosa ›

Liburu azoka beste urte batez dago Tolosan, ohi bezala, azaroaren
azken egunetan. San Frantzisko pasealekuan daude postuak, eta
goizetan, 11:00etatik 14:00etara, eta arratsaldetan, 17:00etatik
20:00etara, zabaltzen dituzte. I.GARCIA

URTEROKO HITZORDUA 

Irudiaq

BIHAR

]Aduna. 20:00etan.
]Alegia. 19:30ean.
]Amezketa. 19:30ean.
]Anoeta. 19:30ean.
]Asteasu. 20:00etan.
] Ibarra. 19:30ean.
] Irura. 19:30ean, 
plazan.
]Gaztelu. 20:30ean, plazan.
] Ikaztegieta. 20:30ean.
]Lizartza. 20:00etan.
]Orendain. 20:00etan.
]Tolosa. 19:30ean.
]Villabona. 20:00etan.
]Zizurkil. 20:00etan.
]Txarama. 20:15ean.
]Leitza. 20:00etan.

GAzken ostirala

Asier Imaz 

Iruran, hileko azken ostiraletako
elkarretaratzeak egiten hasiko
dira, preso eta iheslarien eskubi-
deen alde. 

Gaztelun ere, duela hilabete ba-
tzuk hartu zuten egun jakin ho-
rretan elkarretaratzea egiteko
erabakia. Tolosaldean eta Leitzal-
dean beraz, gero eta herri gehia-
gotan irteten dira azken ostirale-
tan elkarretaratzean.

Bilbon, manifestazioa
Joan den igandean, hauteskunde
egunean, urtarrilaren 7an Bilbon
egingo den manifestaziora joate-
ko deialdia egin zuten hainbat
anoetarrek. «Orain inoiz baino
gehiago euskal preso politikoen
alde mobilizatzeko garaia da, ka-
leak jendez bete behar ditugu, 
espetxeak hustutzeko. Lehenbai-
lehen preso guztiak etxera ekar-
tzeko ezinbestekoa da guztiok el-
kartu eta indar egitea», azaldu
dute. 

Aipatu behar da, era berean
manifestaziora joateko autobusa
jarriko dutela Anoetan. Izena
emateko zerrenda Itzulin aurki-
tzen da, eta autobus osoa betetze-
ko erronka hartu dutela azaldu
dute anoetarrek. 

Horrez gain, herritarrak eta he-
rriko eragileak animatu dituzte
www.kolosalaizangoda.info web
orrian manifestazioari atxiki-
mendua ematera. 

Tolosari dagokionez, gaur
19:30etik aurrera, bilera egingo
dute kultur etxean, presoak kale-
ratzeko ekimenen inguruan. In-
dar metaketa eta herri aktibazioa
bultzatu nahi dituzte. 

Azken ostiraleroko zita
Tolosaldean eta
Leitzaldean gero eta
herri gehiagotan egiten
dituzte elkarretaratzeak
hileko azken ostiraletan

Anoetarrek urtarrilaren 7ko manifestaziora joateko deia egin dute. HITZA

VI. Poltsiko Antzerki
Lehiaketa zabalik da 

ADUNA ›Asvinenea kultur
elkarteak VI. Poltsiko Antzerki
Lehiaketarako izen ematea ireki
du. Lehiaketa 2012ko apirilaren
20an hasi eta ekainak 1ean
amaituko da. Parte hartu nahi
duenak Asvinenearekin kontak-
tatu behar du: poltsi-
ko2012@gmail.com helbidean
edo 665 73 80 81 zenbakian.

Jostailuak aukeratzen
laguntzeko hitzaldia
AMASA-VILLABONA ›Flemingo
Guraso Elkarteak hitzaldia
antolatu du biharko, hilak 25,
Arroako Eskolan. Deialdi irekia
egin dute, hau da, guraso guz-
tientzat. Hitzaldia Txatxilipurdi-
ko kideek eskainiko dute, eta
Nola aukeratu jostailu ego-
kiak? izena du. Gabonen 
atarian gauden honetan, jostai-
lu aukeraketa guraso askoren
kezka iturri izaten da, eta une
horretan sortzen diren galderei
erantzuten saiatuko dira 
hitzaldian.

DLaburrak



Larunbat goizaldean istripua izan zen Alegiako herri sarreran. Ikaz-
tegietatik zetorren furgoneta bat, errepide ertzeko lorategiraino
sartu zen guztia apurtuz. Aurretik eraman zituen seinaleak, aulkia
eta baita bi farola ere. Gidaria edanda zihoan istripua izan zuenean,
baina onik atera zen istriputik.PATXI RENOBALES

ISTRIPUA HERRI SARRERAN

Irudia qAlegia

E. Maiz Baliarrain

Hilabete hasieran hasi zuten Kul-
tur Elejira asteburu honetan
amaituko da Baliarrainen.
Larunbatean herri txikienak
gozatzeko moduko arratsaldea
izango dute. Hasteko, 16:00etan,
zirku tailerra izango dute. Behin
lanak bukatuta, sabela beteko
dute. Txokolate beroa banatuko
diete guztiei.  

Iganderako, berriz, bazkari
ederra prestatu du Arkaitz elkar-
teak. Izena eman dutenek, baba-
rrun jatea egingo dute, eta atze-
tik gaztaina erreak izango dituzte

Zirkua eta magiaz gain,
babarrunak eta
gaztainak izango dituzte
Etzi zirku tailerra eta
txokolate jatea izango
dituzte; igandean
bazkariaz gain, Eriz
magoa izango da

Tolosaldea › 

Tolosaldeko osasun
publikoaz hitz egingo dute 

ALBIZTUR ›Tolosaldeko Osa-
sun Publikoaren Alde platafor-
mak hitzaldia eskainiko du,
bihar. Udaletxeko aretoan izan-
go da, 20:00etan hasita. Osaki-
detzak etorkizunera begira egin
nahi dituen aldaketen berri
emango dute.

Euskararen eguneko
bazkariko txartelak, salgai

BERROBI ›Abenduaren 3an
Euskararen Eguna ospatuko
dute Berrobin. Egun guztiko
festa izango da, eta bazkaria
egingo dute. 25 euroren truke,
txartelak salgai jarri dituzte
herriko dendetan. Erosteko
azken eguna hilaren 29a, aste-
artea, izango da.

DLaburrak

AZAROAK 25, OSTIRALA

p21:00.Euskal brigadistak Pa-
lestinan hitzaldia izango da
udaletxeko areto nagusian.

AZAROAK 26, LARUNBATA

p09:30.Bisita gidatua egingo
dute Ibiur urtegia eta Kutturruko
Edateko Uraren Araztegia ba-
rru-barrutik ezagutzeko.
09:30ean tren geltokiko apar-
kalekuan elkartuko dira. Ahal
duenak autoa eraman beharko
du.

ABENDUAK 2, OSTIRALA

Euskararen eguna.
p14:30-16:00.Herri Eskolako
haurrek herritar guztiei begira

antolatu duten jaia egingo dute
eskolan bertan.
p16:00. Ipuin kontalaria izango
da, udaletxeko aretoan.
pOndoren.Txokolate beroa
izango da guztientzat.
p21:00.Euskal afaria egingo
dute Ostatun.

ABENDUAK 16, OSTIRALA

p21:00.Edurne Agirrezabala
aktoreak, Sarean Zintzilik baka-
rrizketa egingo du. 21:00etan
udaletxeko areto nagusian
izango da.

ABENDUAK 24,LARUNBATA

p18:00.Goizean kantuan ibili
ostean, Olentzero eta Mari Do-
mingiren etorrera izango da.

18:00etan iritsiko dira herriko
plazara.

URTARRILAK 13, OSTIRALA

p21:00.Sri Lanka bizikletaz
ikus-entzunezkoa 21:00etan
eskainiko da udaletxeko areto
nagusian.

URTARRILAK 20, OSTIRALA

p21:00. Euskal Herriaren histo-
ria hitzaldia 21:00etan izango
da udaletxeko areto nagusian.

URTARRILAK 27, OSTIRALA

p21:00.Julian Bereziartua me-
dikuaren solasaldia izango da
21:00etan udaletxeko areto na-
gusian.

G Ikaztegietako udazkeneko kultur ekitaldiak 

E. Maiz Ikaztegieta

Bihar hasiko da Ikaztegietako
kultur udazkena. Lehen hitzal-
dia, 21:00etan, Euskal brigadistak
Palestinan izango da, eta ekital-
diak neguraino luzatuko dira. La-
runbatean berriz, Ibiur urtegiko
pareta eta araztegia bisitatuko di-
tuzte Gipuzkoako Ur kontsortzio-
aren eskutik.   Abenduaren 2an
Euskararen eguna ospatuko dute
Herri Eskolako ikasleekin batera,
eta ondoren afaria egingo dute.
Txartela 18 euro ordaindu behar-
ko da, eta erosteko azken eguna
asteartea izango da.

Kultur ekitaldiak neguraino luzatuko dira 
Bihar emango diete
hasiera udazkeneko
ekitaldiei ‘Euskal
brigadistak Palestinan’
hitzaldiarekin 

E. Maiz Baliarrain

Gipuzkoako Ur Kontsortzioak
Ibiurko urtegiaren ur maila eska-
sa zela eta, martxan jartzekoa
zuen garai bateko herrietako ur
bilketa sistema. Hori dela eta, he-
rritarrei tratatu gabeko ura iriste-
ko arriskua zegoela jakinarazi die
eskutitzean. Hilabete hasierako
euriteak, momentuz, Ibiur urte-
gia %31,80an bete du, egoera la-
rriari irtenbidea emanez. Ura
hornitzeko arazorik ez dute izan-
go, eta ordain agirian iritsi den
oharra zaharkitua geratu da.
Hala ere, beharrezkoa izango da
ura aurrezten jarraitzea.

Azaro hasierako
euriteak
irtenbidea 
eman dio Ibiurko
ur eskasiari 

Ordain agirietan iritsi
den oharra zaharkitua
geratu da; momentuz ez
da arazorik izango
tratatutako ura iristeko

AZAROAK 26, LARUNBATA

p16:00.Zirku tailerra hasiko da
haur eta gaztetxoentzako
16:00etan.
pOndoren.Txokolate beroa ba-
natuko dute guztientzat.

AZAROAK 27, IGANDEA

p14:00. Arkaitz elkarteak anto-
latuta, babarrun eta gaztaina
jatea egingo dute, 14:00etatik
aurrera.
p17:00.Haur eta gaztetxoen-
tzako magia ikuskizuna izango
da, Eriz magoaren eskutik.

GKultur Elejira

jateko. Ondoren, magiaren txan-
da izango da Baliarrainen. Eriz
magoaren bere ikuskizuna eskai-
niko du.

Iñigo Terradillos Ibarra

Urteko sasoi honetan ohiko bila-
katu den hitzordua izango da
igande honetan Ibarrako plazan,
babarrun jatea, hain zuzen. Iba-
rrako eragile ugari biltzen dituen
Hauspoa elkarteak antolatuta,

babarruna aitzakia bezala hartu,
eta herritar ugari elkartuko dira
bazkari legean.

Bazkariaz gain, babarrun
lehiaketa ibartarra ere egingo
dute bigarrengoz. 20 bikotek har-
tuko dute parte gehienera, eta
epaimahaiak hautatzen duen su-
kaldari onenak txapela eta sari
berezia eskuratuko du. 

Bestalde, eguerdian, Alurr dan-
tza taldearen (LH1-6) emanaldiaz
gozatzeko aukera izango da, eta
bazkalosterako gaztetxoei zuzen-
duriko ekintza utzi dute, kamise-
ta tailerra, hain justu.

Babarrun jatea, igandean,
Hauspoak antolatuta
Babarrun lehiaketa
ibartarra egingo dute
bigarren urtez; Alurren
dantza saioa eta tailerra
haurrentzat izango dira

Iaz 200 lagun inguruk hartu zuten parte bazkarian. J. MUJIKA

Leitzako helduen bertso eskolaren 10. urteurrenaren harira, iragan
ostiralean ekitaldi berezia egin zuten. Batetik, bertso-poteoan aritu
ziren Leitzan zehar. Bestetik, desafioa egin zuten Gaztetxean, Lesa-
kako bertso taldearen aurka. Leitzako helduen bertso eskolatik
adierazi dutenez, desafioa «oso polita» irten zen, eta azkenean
saioa berdinketarekin bukatu zuten. Beraz, datorren urtean buelta-
koa Lesakan egitekotan geratu ziren.HITZA

BERDINKETA DESAFIOAN

Irudia qLeitza

Erredakzioa Lizartza

Datorren astelehenean hasi eta
igandera arte, hamaika ekitaldiz
gozatzeko aukera izango da Lizar-
tzan, kultur astearen barruan. 

Haur nahiz helduentzako ekin-
tzak antolatu dituzte. Haurrei da-
gokienez ipuin kontaketa saioak,
tailerrak eta antzerkiak izango
dituzte. Helduentzat, berriz, de-
netarik izango da. Ekitaldien ar-
tean hitzaldiak nagusitzen dira,
makrobiotikari buruz, zaborra-
ren inguruan edota Nafarroako
konkistari buruz, eta software li-
breari buruzko tailerra ere izango
da aukeran. Ikus-entzunezko, an-
tzerki, kantu poteo, gaztain-jate
eta zuzeneko musikak osatuko
dute aurtengo kultur astea. Bada
zer aukeratua, beraz.

Askotariko ekitaldiak izango dira
datorren aste osoan zehar
Astelehenetik igandera
bitarte adin guztiei
zuzendutako ekitaldiak
antolatu dituzte,
aurtengo kultur astean

AZAROAK 27, IGANDEA

p09:00.Babarrunaren II.
Lehiaketa Ibartarraren hasiera.
p12:00.Alurr dantza taldearen
saioa. Euria egiten badu Bela-
bietan izango da.
p13:00.Epaimahaia platerak
dastatzen hasiko da.
p14:00.Bazkaria.
pOndoren.Sari banaketa.
p16:00.Marceren kamiseta tai-
lerra gaztetxoentzat.

GEgitaraua

AZAROAK 28, ASTELEHENA

p17:30.Software librea. Ubun-
tu sistema eragilearen erabil-
pena tailerra liburutegian.
p20:00.Makrobiotika, oreka-
ren bitartez osasuntsu egoteko
bidea hitzaldia, Jesus Larretxe-
arekin, kultur gunean.

AZAROAK 29, ASTEARTEA

p17:00. Ipuin kontaketa, 2-3 ur-
teko haurrentzat udaletxean.
Ondoren, txokolatea, eta 5 urte-
tik gorakoentzako kontaketa
saioa.
p20:00.Zaborra: guk sortu,
guk kudeatu, Zero Zabor talde-
aren eskutik, kultur gunean.

AZAROAK 30, ASTEAZKENA

p20:00.Nafarroako konkista
500 urte hitzaldia Nafarroa bizi-
rik taldearen eskutik, kultur gu-
nean.

ABENDUAK 1, OSTEGUNA

p17:00.Umeentzat tailerrak,
kultur gunean.
p20:00.Mongoliako mendie-
tan barrena ikus-entzunezkoa,
Josu Perezekin, kultur gunean.

ABENDUAK 2, OSTIRALA

p20:30.Kantu poteoa. Amaie-
ran, gaztain jatea Gaztetxean.

ABENDUAK 3, LARUNBATA

p12:00.Frontenis finala.
p17:30.Musika tresnen fabrika
antzezlana umeentzat, plazan.
p22:00.Gitarra eta ahots-fan-
tasia  kontzertua kultur gunean.
p00:00.Margot taldearen kon-
tzertua, Gaztetxean.

ABENDUAK 4, IGANDEA

p19:00. Ispilua helduentzako
antzerkia kultur gunean.

GEgitaraua

XABIER
ARRIZABALAGA

ARANBURU

Etxekoen saminarekin 
bat egiten dugu

Alkartasuna Lizeoa herri ikastolako 
guraso, ikasle eta irakasleak

BEASAIN, 2011ko azaroaren 24a

2 Hilberriak

ESKELAK

943-65 56 95
tolosaldean@hitza.info



2 Agenda2 Farmaziak

GAUR

pTolosa.Azpiroz, L.
Amarotz auzoa, 9.
Telefonoa: 943 67 51 18.
pLeitza.Erbiti, O.
Lizarraga kalea, 7.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

DEIALDIAK

pTolosa.19:30ean kultur etxen
gaur, euskal presoak kaleratze-
ko ekimenen inguruko bilera ire-
kia izango da.
pTolosa.Gaur 22:30ean Orbela
tabernan, euskal kantagintza
saioa: Xabi San Sebastian eta
Satxa Sorazu.
pLarraul.Kultur astearen ba-
rruan gaur, sagardo dastatzea
egingo dute 19:00etan, Katilu-
Txulo elkartean.
pVillabona.Aizkardi mendi el-
kartearen Mendi Astearen ba-
rruan gaur 20:00etan, Everes-
terako biderik laburrenari bu-
ruzko hitzladia AlbertoZerainen
eskutik, Gurea antzokian.
pTolosa-Areso.Asis Sarearen
hileroko otoitzaldia, gaur: Tolo-
san Klarisen komentuan
19:30ean, eta Areson Jasokun-
deko Ama Birjinaren elizan,
ordu berean.

ERAKUSKETAK

pTolosa.Tolosako Nazioarteko
Txotxongilo Zentroan Cannes-
ko Arketal talde-tailerrari (Fran-
tzia) eskainitako erakusketa
ikusi daiteke otsailaren 12a arte.
Kalitate artistiko goreneko 150
piezez osatutako bilduma da.

D
Goiza Arratsaldea Tenperatura

2011-11-24
Eguraldia

›› 16°›› 6°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain,
Belauntza, Berastegi, Berrobi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA OSKARBI

ARRATSALDEA LAINOTUTA

BEROENA 17°
HOTZENA 9°

2 Programazioa

28 KANALA

p08:30.On ein p09:00.Ama-
gaibeko istorioa.p09:30.Tolo-
saldean Gaur. p10:00.Walker.
p10:30.Bere herrie.p11:00.Al-
txor txokoa.p11:30.Tolosalde-
an Gaur.p12:00.Erosi eta ikasi.
p12:30.Berbetan.p13:15.Foor-
fur.p13:30.Tolosaldean Gaur.
p14:00.Walker.p14:30.Nere
herrie.p15:00.Altxor txokoa.
p15:30.Tolosaldean Gaur.
p16:00.Erosi eta ikasi.p16:30.
Berbetan.p17:15.Foofur.
p17:30.Tolosaldean Gaur.
p18:00.Kafe t’erdi.p18:30.Gi-
puzkoa kultura.p19:00.Beho-
bia 2011.p19:30.Tolosaldean
Gaur.p20:00. Ikusmira.

TXOLARRE IRRATIA
(107,6 edo www.txolarre.org)

p11:00-13:00.Tolosaldeko
Ahotsa albistegia eta magazi-
na.p13:00.Lehiaketa eta disko
eskainiak.p13:30. Info 7ko al-
bistegia.p14:00.Tolosaldeko
Ahotsa albistegia.p16:00.
Gazte Zaparrada.p17:00.Kabi-
tik plazara saioa.p18:00-
20:00.Tolosaldeko Ahotsa
magazina eta albistegia.
p20:00. Info 7ko albistegia.
p21:00.Berbenir.

2 Agurrak

Pasa den asteburuan Garagardo Pesta egin zuten Leitzako Torre-
an. 55 lagun inguratu ziren bazkarira, eta pintxoak, garagardoa eta
musika ere ez ziren faltatu, dena «giro onean». Bazkalostean eta
gauean Nats & Wats taldearen kontzertua ere izan zen. Baina Lei-
tzan festak ez du etenik, eta asteburu honetan ere izango dute jai
giroa: ostiralean Esne Beltza Sound System izango dute Torrean
00:00etan, eta larunbatean Zea Mays, 23:00etan Gaztetxean.HITZA

55 LAGUN «GIRO ONEAN»

Irudia qLeitza


